
ERANSKINA. Berriozarko Udalaren urteko kontuen 2010eko abenduaren 31ko egoeraren memoria.
(Oharra: Aipatzen diren eranskinak Foru Ganberako Zerbitzu Orokorretako bulegoetan eta web helbide honetan daude Parlamentarien esku: www.cfnavarra.es/camara.comptos).

I. Sarrera


Comptos Ganbera honek 2011ko ekitaldirako bere jarduera-programari jarraituz, Berriozarko Udalaren 2010eko Kontu Orokorraren arauzkotasun-fiskalizazioa egin du.


Udalak 2,7 km2  ditu eta 9.034 biztanle zeuzkan 2010eko urtarrilaren 1ean. 

Berriozarko Udalak ez du ez erakunde autonomorik ez sozietate publikorik, baina bai sortu ditu zuzeneko kudeaketarako zenbait organo Nafarroako Toki Administrazioari buruzko Foru Legearen 192. artikuluaren babesean; organo horiek zeinek bere atal berezia dute aurrekontuaren baitan, baina izaera juridikorik ez dute. Honela:

· Kultura-koordinatzailea, kultura sustatzeko

· Kirol Patronatua, kirola sustatzeko

· Liara zentroa, Familia Plangintza egiteko

· Alba zentroa, emakumearen promozioa egiteko

Udalak honako zifra adierazgarriok ditu 2010eko abenduaren 31n:

	Erakundea
	Aitortutako betebeharrak
	Aitortutako eskubideak
	Langileak 2010/12/31n

	Udala
	9.233.885
	8.953.915
	111



Udala mankomunitateotako kidea da:

·  Iruñerriko Mankomunitatea; honen bidez ematen ditu uraren ziklo integralaren zerbitzuak, hiri-hondakin solidoen kudeaketa eta tratamendua eta eskualdeko hiri garraioa eta taxi-zerbitzua.

· Antsoain, Berriozar, Iza eta Xulapaingo Gizarte Zerbitzuen Mankomunitatea, etxez etxeko laguntza, drogamenpekotasun-programak, harrera eta orientabide sozialaren zerbitzua, haurtzaroaren eta familiaren zerbitzua, gizarteratzea eta lan munduan sartzeko zerbitzua, babestutako enplegu soziala eta herritar etorkinekiko ekintza-zerbitzuak emateko.

Mankomunitate hauetako kide izateak Udalari ekarri dion gastua jarraian adierazten da:

	Zerbitzuak
	Udalarentzako gastuak 2010ean 

	Eskualdeko garraioa
	155.393

	Gizarte Zerbitzuak
	198.393


Etxebizitzak eta Eraikinak Zaharberritzeko Bulegoan (O.R.V.E)–bulego hori  Burlatan dago kokatuta– eta Nafarroako Udal Informatikaren Elkartea enpresa publikoan (ANIMSA) ere parte hartzen du. 

Laburbilduz, ematen dituen zerbitzu publiko nagusiak eta haiek emateko modua ondoko taula honetan ageri direnak dira:

	Udal Zerbitzuak
	Udala
	Mankomunitatea
	Zerbitzu-kontratuak
	Errentamendua

	Administrazio zerbitzu orokorrak
	x
	
	
	

	Oinarrizko gizarte-zerbitzua
	
	x
	
	

	Etxez etxeko laguntza-zerbitzua
	
	x
	
	

	Haur Eskolak 0-3 urte bitartean
	x
	
	
	

	Musika Eskola
	x
	
	
	

	Hirigintza
	x
	
	
	

	Lorategiak
	x
	
	
	

	Hiri-hondakinak
	
	x
	
	

	Uraren ziklo integrala
	
	x
	
	

	Garraio publikoa
	
	x
	
	

	Liburutegia-Ludoteka
	x
	
	
	

	Kontsumitzailearen Arreta zerb.
	
	
	x
	

	Kaleen eta Bideen mantentze-lanak
	x
	
	
	

	Kirolak
	x
	
	
	

	Kirol-jardueren kudeaketa
	
	
	x
	

	Udal Kiroldegiak
	
	
	
	x

	Babestutako Enplegu Soziala
	
	x
	
	

	Diru-bilketa exekutiboa
	
	
	x
	


Toki entitate honi aplikatzekoa den araubide juridikoa honako arau hauek osatzen dute, funtsean:

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· Nafarroako Toki Araubidea Gaurkotzeari buruzko 11/2004 Foru Legea.

· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitatean moldatzen dituena.

· Toki Araubidearen Oinarriak arautzen dituen 7/1985 Legea.

· 251/1993 Legegintzako Foru Dekretua, Nafarroako Administrazio Publikoen Zerbitzuko Langileriaren Estatutua.

· Kontratu Publikoei buruzko 6/2006 Foru Legea (KPFL), otsailaren 14ko 1/2007 Foru Legeak toki entitateei buruz ezarritako berezitasunekin.

· Diru-laguntzei buruzko 38/2003 Lege Orokorra.

· Lurraldearen Antolamendu eta Hirigintzari buruzko 35/2002 Foru Legea.

· Urriaren 26ko 13/2009 Errege Dekretu Legea, Enplegurako eta Tokiko Iraungarritasunerako Estatuko Funtsa sortu zuena.

· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.

· Kontabilitatearen eta aurrekontuen arloan, 1998ko irailaren 21eko 270, 271 eta 272 foru dekretuak dira, Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak, dira araubide juridikoa ezartzen dutenak.

· 2010eko aurrekontua betetzeko oinarriak eta Udalaren gainerako barne-araudia.


Txosten honek sei atal ditu, sarrera hau barne hartuta. Bigarren atalean, txostenaren helburuak azaltzen dira; hirugarrenean, berriz, egindako lanaren norainokoa. Laugarrenean, Kontu Orokorraz dugun iritzia agertzen da. Bosgarrenean, Berriozarko Udalaren finantzen egoera-orri nagusien laburpen bat. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta aholkuak biltzen dira, arloz arlo. Halaber, eranskin bat gehitu da Udalak 2010eko ekitaldiko kontuez eginiko memoriarekin.

Eskerrak eman nahi dizkiegu Udaleko langileei, lan hau egiteko eman diguten laguntzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Berriozarko Udalaren 2010eko ekitaldiko Kontu Orokorraren erregulartasun-fiskalizazioa egin dugu.


Txostenaren helburua honako gai hauei buruz dugun iritzia azaltzea da:

a) 
Ea Berriozarko Udalaren 2010eko ekitaldiko Kontu Orokorrak irudi zehatza erakusten duen alderdi esanguratsu guztietan, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokienez, eta data horretan amaituriko urteko ekitaldian eginiko eragiketen emaitzei dagokienez ere, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.

b) 
Udalak 2010ean izandako jarduerari aplikatzekoa zaion legediaren betetze-maila.

c) 
Entitatearen egoera finantzarioa 2010eko abenduaren 31n.

d)  
Aurretik egindako txostenetan emandako aholkuak noraino bete diren.

Txosten honekin batera, Udalak ezarritako barne kontroleko sistema, sistema administratiboa eta kontabilitate- nahiz kudeaketa-sistemak hobetzeko edota osatzeko egokitzat jotzen diren aholkuak gehitu dira.

III. Irismena


Comptos Ganberak Berriozarko Udalaren 2010eko ekitaldiko Kontu Orokorraren fiskalizazioa egin du; kontu horrek osagai nagusi hauek ditu:

· Erakundearen beraren kontua: aurrekontuaren likidazioa, aurrekontu-emaitza, udalaren diruzaintza-gerakina, balantzea eta galeren eta irabazien kontua.

· Kontu Orokorraren eranskinak: memoria, zorraren egoera eta kontu-hartzailetzaren txostena.

Lan hau Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren kontu-ikuskaritzari buruzko printzipioei eta arauei jarraituz eta azterlan honen helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz egin da, laginen teknika edo kontusail edo eragiketa zehatz hautatuak berrikustekoa aplikatuz, besteren artean.


Zehazki, aurrekontuen eta finantza egoera-orrien edukia eta koherentzia, eta aplikatu diren oinarrizko prozedura administratiboak aztertu dira; orobat ebaluatu dira antolaketa, kontabilitate eta barne-kontroleko alderdi nabarmenenak.

IV. Iritzia

Egin dugun lanaren irismenaren arabera, Berriozarko Udalaren 2010eko ekitaldiko Kontu Orokorra aztertu dugu; Kontu Orokor horren prestaketa eta edukia Udalaren erantzukizuna da, eta laburbildurik jasotzen da txosten honen V. atalean.

Gure lanaren emaitza gisa, honako iritzi hau atera dugu:

IV.1. 2010eko ekitaldiari dagokion Udalaren Kontu Orokorra


Udalaren 2010eko ekitaldiko Kontu Orokorrak fidelki jasotzen ditu alderdirik behinenetan gastuen eta diru-sarreren aurrekontuen likidazioa, abenduaren 31ko ondare-egoera eta egin dituen eragiketen emaitzak. Halaber, behar bezala interpretatu eta ulertzeko behar den informazio guztia biltzen du, aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraituz betiere.

IV.2 Legezkotasuna


Egindako lanaren irismenaren neurrian, esan daiteke 2010ean Udalaren jarduera ekonomiko eta finantzarioa, oro har, legezkotasun printzipioari jarraituz egin dela.

IV.3 2010eko abenduaren 31ko finantza-egoera

Berriozarko Udalaren 2010eko hasierako aurrekontua 2010eko ekainean onetsi zen; haren hasierako aurreikuspenetako gastuak eta diru-sarrerak 6,23 milioi eurokoak ziren. 

Hasierako kreditu hauek 6,4 milioiko aldaketa izan dute, hau da, ehuneko 103ko gorakada. Aldaketa horiek, zatirik handienean, inbertsioekin eta diruzaintza-gerakinarekin zerikusia duten kontusailak eransteagatik justifikatzen dira. Behin betiko kredituak 12,6 milioikoak dira.

2010ean aitortutako betebeharrak 9,23 milioi eurokoak ziren, eta aitortutako eskubideak, berriz, 8,95 milioi eurokoak, eta horien betetze-mailak ehuneko 73 eta ehuneko 71 izan ziren, hurrenez hurren. 

2009ko ekitaldiarekin alderatzen badugu, gastuak ehuneko 31 murriztu dira, inbertsioetako gastuak murriztu direlako, funtsean (ehuneko 59 gutxiago, hau da, 3,9 milioi). Beren alde batetik, gastu arruntak ehuneko lau murriztu dira.

Diru-sarrerak, guztira, ehuneko 8 murriztu dira 2009koekin alderatuta. Aldaketa hori, funtsean, udal-zergak murriztu direlako justifikatzen da (ehuneko 27) eta kapital transferentziengatik (ehuneko 18).

Diru-sarrera arruntak, guztira, ehuneko 8 murriztu dira.

Laburbilduz, gastatu diren 100 eurotik, helburuotarako erabili da eta honela finantzatu da bakoitza:

	Gastuaren izaera
	Zenbatekoa
	Finantza-bidea
	Zenbatekoa

	Langileak
	39
	Tributu bidezko diru-sarrerak
	42

	Bestelako gastu arruntak
	29
	Transferentziak
	53

	Inbertsioak
	31
	Ondaretik eratortzen diren diru-sarrerak
	5

	Finantza-zama
	1
	
	

	
	100
	
	100


Eginkizunen sailkapenaren arabera, bost zerbitzuk
 Udalaren gastu arrunten ehuneko 48 kontsumitzen dute: Haur-eskolak, ehuneko 14; segurtasuna eta udaltzaingoa, ehuneko 12; musika-eskola, ehuneko 10; ikastetxeak edo ikastegiak, ehuneko 8; eta kultura, ehuneko 5.

Ondoko koadroan funtzionamendu-gastuek azken urteotan izan duten bilakaera azaltzen da. Ondorioz ateratzen den bezala, 2010ean funtzionamendu-gastuen goranzko joera eten egin da, langile-gastuak eta ondasun arruntenei eutsi zaielako eta transferentzia arrunten bidezko gastuak murriztu direlako.

	 
	2006
	2007
	2008
	2009
	2010

	Funtzionamendu-gastuak
	4.908.771
	5.239.367
	5.923.616
	6.515.248
	6.261.647

	Aurreko ekitaldiaren gaineko aldaketa
	% 11
	% 7
	% 13
	% 10
	-% 4

	Funtzionamendu-gastuak biztanleko
	574
	607
	666
	722
	693


Ekitaldiko aurrekontuko emaitza bateratu doituak 1,1 milioi euroko superabita izan du; 2009an, aldiz,  2,4 milioiko superabita izan zen.

Aurrezki garbia positiboa da, 0,8 milioiz, eta horrek esan nahi du diru-sarrera arruntak beste horrenbestez handiagoak izan direla funtzionamendu-gastuak eta finantza-zama baino. 2009ko ekitaldian erdietsitakoarekin alderatuta, ehuneko 31ko beherakada ikusten da.

Kapital-eragiketek 1,1 milioiko defizita izan dute.

Guztizko diruzaintzako gerakin bateratua 11,3 milioi eurokoa zen 2010eko abenduaren 31n, eta ehuneko 2 igo da 2009koarekin alderatuta. Hala ere, gastu orokorrak finantzatzera bideratua dagoena ehuneko 11 murriztu da, 2,13 milioitik 1,9ra.

Epe luzeko zorra, 2010eko abenduaren 31n, 1,45 milioi eurokoa zen; 2009an 1,52 milioi eurokoa zen. Zor hori 2010eko diru-sarrera arrunt guztien ehuneko 20 da; ehuneko hori gaur egun zor berriak egiteko dagoen legezko muga, ehuneko 75, baino beherago dago.
Udalaren zorpetze-maila ehuneko 1,2koa da, nahiz eta bere muga negatiboa ehuneko 12,5 izan; ondorioz, zorpetze berria bereganatzeko ehuneko 11,3ko gaitasun ekonomikoa du.

Abenduaren 31n balantzeak aurreikusten zuen eskudiru-saldoa 10,7 milioikoa zen; 2009an, berriz, 10,4 milioikoa zen kopuru hori.

IV.4. Aholkuen jarraipena

Oro har, 2009ko txostenean jasotako aholku nagusiak kontuan hartu dira; aurrekontuak. kudeaketarako oinarrizko lanabesa izan daitezen. legediak ezarritako epeetan onesteari dagokion aholkua, berriz, ez da bete.

Horrela, bada, azken laburpen gisa, Berriozarko Udalak oso finantza-egoera ona du gaur egun, udal-barruti horretan azkeneko urte hauetan egin diren hirigintza-jarduera garrantzitsuek eragindako diru-sarreren ondorioz batez ere. 1991ean onetsitako hirigintza-planeamendua gaur egun ia burututa dago.

2010eko ekitaldian gastuak eta diru-sarrerak nabarmen murriztu dira aurreko ekitaldikoekin alderatuz, ehuneko 31 eta ehuneko 8, hurrenez hurren, inbertsio-eragiketengatik batez ere. Gastu arruntak ehuneko lau murriztu dira; diru-sarrera arruntak, berriz, ehuneko 8. Era berean,  aurrezki garbiari eta gastu orokorretarako diruzaintza-gerakinari dagozkien magnitudeek neurri batean okerrera egin dutela egiaztatu dugu.

Eraikuntzaren sektorea nozitzen ari den krisi-egoerak eta ekonomiarenak oro har, Nafarroako udalen artean banatzeko transferentzien zenbatekoari dagokionez gaur egun ikusten diren zalantzek arras larriagotu dezakete finantza-egoera hori. Horregatik, gure iritzian, Udalak bai bere gastu arruntak ahalik eta gehien mantentzeko bai baliabide arruntak sortzeko gaitasuna handitzeko balioko dion  neurri sail bat ezarri behar du, tarifak eta prezioak zerbitzuaren kostura egokitzea, egiteko inbertsioei lehentasuna ematea, diru-laguntzetarako politika berrikustea, zenbait zerbitzuren tamaina aztertzea eta ematen dituen eta nahitaezkoak ez diren zerbitzuek beren burua finantzatzea eta beste zenbait alderditan kudeaketa hobetzeko neurriak hartzea ahaztu gabe, hala ere.

V. Kontu Orokorraren laburpena 2010
V.1 Aurrekontuaren betetze-maila

Gastuak kapitulu ekonomikoaren arabera

	Gastuen kapituluak
	Hasierako aurreikuspena 
	Aldaketak
	Behin betiko aurreikuspenak
	Aitorturiko betebehar garbiak
	Betetzea (%)
	Ordaindutakoa
	Ordaindutakoa (%)
	Ordaintzeke dagoena

	1
	Langile-gastuak
	3.608.600
	2.937
	3.611.537
	3.609.058
	% 100
	3.549.987
	% 98
	59.563

	2
	Ondasun arrunten eta zerbitzuen gastuak
	1.721.050
	266.090
	1.987.140
	1.936.455
	% 98
	1.709.885
	% 88
	226.079

	3
	Finantza-gastuak
	19.200
	
	19.200
	13.220
	% 69
	13.220
	% 100
	0

	4
	Transferentzia arruntak
	686.550
	30.316
	716.866
	716.134
	% 100
	540.238
	% 75
	175.896

	6
	Inbertsio errealak
	115.200
	5.910.308
	6.025.508
	2.769.332
	% 46
	2.634.803
	% 95
	134.528

	7
	Kapital-transferentziak
	
	150.000
	150.000
	115.365
	% 77
	115.084
	% 100
	281

	9
	Finantza-pasiboak
	74.400
	
	74.400
	74.321
	% 100
	74.321
	% 100
	0

	
	Gastuak, guztira
	6.225.000
	6.359.651
	12.584.651
	9.233.885
	% 73
	8.637.538
	% 94
	596.347


Diru-sarrerak kapitulu ekonomikoaren arabera

	Diru-sarreren kapituluak
	Hasierako aurreikuspena 
	Aldaketak
	Behin betiko aurreikuspenak
	Aitorturiko eskubide garbiak
	%

Betetzea
	Kobratua
	Kobrantzak (%)
	Kobratzeke

.

	1
	Zuzeneko zergak
	1.754.500
	
	1.754.50
	1.791.732
	% 102
	1.568.448
	% 88
	223.284

	2
	Zeharkako zergak
	270.000
	
	270.000
	419.327
	% 155
	300.135
	% 72
	119.192

	3
	Tasak, prezio publikoak eta beste diru-sarrera batzuk
	830.900
	
	830.900
	1.592.549
	% 192
	1.315.752
	% 83
	276.797

	4
	Transferentzia arruntak
	3.139.500
	34.986
	3.174.486
	3.132.563
	% 99
	2.877.524
	% 92
	255.038

	5
	Ondarezko diru-sarrerak eta herri-lurren aprobetxamendua.
	140.100
	
	140.100
	223.300
	% 159
	211.976
	% 95
	11.324

	6
	Inbertsio errealen besterentzea
	
	
	
	209.127
	% 0
	209.127
	% 100
	

	7
	Kapital-transferentziak
	90.000
	1.833.000
	1.923.000
	1.585.317
	% 82
	1.282.004
	% 81
	303.314

	8
	Finantza-aktiboak
	
	4.491.665
	4.491.665
	
	% 0
	
	% 0
	

	
	Diru-sarrerak, guztira
	6.225.000
	6.359.651
	12.584.651
	8.953.915
	% 71
	7.764.966
	% 87
	1.188.949


V.2. Aurrekontu-emaitza 

	Kontzeptua
	2010eko Ekitaldia
	2009ko Ekitaldia

	+ Aitorturiko eskubide garbiak
	8.953.915
	9.683.723

	- Aitorturiko betebehar garbiak
	9.233.885
	13.425.762

	= AURREKONTU EMAITZA
	-279.970
	-3.742.039

	  DOITZEAK
	
	

	+ Finantzaketaren desbideratze positiboa
	51.430
	0

	- Finantzaketaren desbideratze negatiboa
	0
	618.077

	+ Diruzaintza-gerakinarekin finantzaturiko gastuak
	1.449.376
	5.487.358

	= AURREKONTU EMAITZA DOITUA
	1.117.976
	2.363.395


V.3. Diruzaintza-gerakinaren egoera-orria 
	Kontzeptua
	2010eko Ekitaldia
	2009ko Ekitaldia

	+ KOBRATZEKE DAUDEN ESKUBIDEAK
	1.519.255
	2.221.001

	(+) Diru-sarreren aurrekontua: oraingo ekitaldia
	1.269.088
	1.969.667

	(+) Diru-sarreren aurrekontua: itxitako ekitaldiak
	924.788
	2.170.275

	+ Aurrekontuz kanpoko diru-sarrerak
	59.951
	50.306

	+ Ordainketen itzulketak
	3.279
	2.843

	- Aplikatzeke dauden diru-sarrerak
	57.173
	57.870

	- Bilketa zaileko eskubideak
	680.678
	1.914.220

	- ORDAINTZEKE DAUDEN BETEBEHARRAK
	918.101
	1.904.545

	(+) Gastuen aurrekontua: oraingo ekitaldia
	596.348
	1.669.883

	(+) Gastuen aurrekontua: itxitako ekitaldiak
	54.878
	48.464

	+ Diru-sarreren itzulketak
	80.742
	332

	- Aplikatzeke dauden gastuak
	0
	11.595

	+ Aurrekontuz kanpoko gastuak
	186.403
	197.461

	+ DIRUZAINTZAKO FUNTS LIKIDOAK
	10.693.104
	10.403.933

	+ Finantziazio-desbideratze metatu negatiboak
	0
	319.366

	= DIRUZAINTZAKO GERAKINA, GUZTIRA
	11.294.258
	11.039.755

	Finantzaketa atxikia duten gastuen ondoriozko diruzaintza-gerakina
	51.430
	0

	Baliabide atxikien diruzaintza-gerakina
	9.360.005
	8.911.643

	Gastu Orokorretarako diruzaintza-gerakina
	1.882.823
	2.128.112


V.4. Egoera-balantzea  

AKTIBOA

	
	Deskribapena
	2010
	2009

	A
	IBILGETUA
	26.383.203
	26.051.201

	1
	Ibilgetu materiala
	26.240.321
	25.908.319

	2
	Ibilgetu ez-materiala
	140.779
	140.779

	3
	Erabilera orokorrera bideratutako azpiegitura eta ondasunak
	0
	0

	4
	Herri-ondasunak
	0
	0

	5
	Finantza-ibilgetua
	2.103
	2.103

	C
	ZIRKULATZAILEA
	12.299.023
	12.694.400

	7
	Izakinak
	0
	0

	8
	Zordunak
	1.576.428
	2.278.872

	9
	Finantza-kontuak
	10.722.595
	10.415.528

	10
	Finantzaketaren egoera iragankorrak, aldizkatzeak eragindako doitzeak
	0
	0

	11
	Aplikatzeke dagoen emaitza 
	0
	0

	
	AKTIBOA, GUZTIRA
	38.682.226
	38.745.601


PASIBOA

	
	Deskribapena
	2010
	2009

	A
	FUNTS BEREKIAK
	36.185.647
	35.175.965

	1
	Ondarea eta erreserbak
	23.334.880
	24.853.197

	2
	Ekitaldiko emaitza ekonomikoa (etekina)
	1.331.455
	76.908

	3
	Kapitaleko diru-laguntzak
	11.519.312
	10.245.860

	C
	EPE LUZERAKO HARTZEKODUNAK
	1.446.983
	1.521.304

	4
	Prestamenak, maileguak eta fidantzak eta jasotako gordailuak
	1.446.983
	1.521.304

	D
	EPE LABURREKO HARTZEKODUNAK
	1.049.596
	2.048.332

	5
	Itxitako aurrekontuetako hartzekodunak eta aurrekontuez kanpokoak
	992.422
	1.990.461

	6
	Aplikatzeke dauden kontusailak eta aldizkatzearen ondoriozko doitzeak
	57.174
	57.871

	
	PASIBOA, GUZTIRA
	38.682.226
	38.745.601


V.5. Galera eta irabazien kontua

Ekitaldiko emaitza arruntak

	ZORRA
	HARTZEKOA

	DESKRIBAPENA
	Zenbatekoa, 2010
	Zenbatekoa, 2009
	DESKRIBAPENA
	Zenbatekoa, 2010
	Zenbatekoa, 2009

	60 Erosketak
	
	
	70 Salmentak
	672.760
	821.932

	61 Langile-gastuak
	3.632.077
	3.706.676
	71 Ondasunaren eta enpresaren errenta
	1.087.214
	753.894

	62 Finantza-gastuak
	13.220
	460
	72 Produkzioari eta inportazioari loturiko tributuak 
	1.639.933
	2.480.859

	63 Tributuak
	
	
	73 Errentaren eta ondarearen gaineko zerga arruntak
	430.766
	428.119

	64 Lanak, zuzkidurak eta kanpo-zerbitzuak
	1.913.987
	1.891.454
	75 Ustiapeneko diru-laguntzak
	
	

	65 Gizarte-prestazioak
	
	
	76 Transferentzia arruntak
	3.132.563
	3.100.666

	
	
	
	77 Kapitalaren gaineko zergak
	140.359
	122.215

	67 Transferentzia arruntak
	715.584
	928.442
	78 Bestelako diru-sarrerak
	367.740
	49.448

	68 Kapital-transferentziak
	115.365
	127.438
	79 Beren helbururako aplikaturiko hornikuntzak
	1.914.220
	1.759.821

	69 Amortizazio eta horniduretarako ekitaldi-zuzkidura
	1.522.782
	2.551.764
	
	
	

	800 Ekitaldiko emaitza arruntak (saldo hartzekoduna)
	1.472.541
	310.721
	800 Ekitaldiko emaitza arruntak (saldo zorduna)
	
	

	GUZTIRA 
	9.385.556
	9.516.955
	GUZTIRA
	9.385.556
	9.516.955


Ekitaldiko emaitzak 

	ZORRA
	
	
	HARTZEKOA
	
	

	DESKRIBAPENA
	Zenbatekoa, 2010
	Zenbatekoa, 2009
	DESKRIBAPENA
	Zenbatekoa, 2010
	Zenbatekoa, 2009

	80 Ekitaldiko emaitza arruntak (saldo zorduna)
	
	
	80 Ekitaldiko emaitza arruntak (saldo hartzekoduna)
	1.472.541
	310.721

	82 Ezohiko emaitzak 

(saldo zorduna)
	
	3.888
	82 Ezohiko emaitzak (saldo hartzekoduna)
	209.127
	

	83 Balore-karteraren emaitzak (saldo zorduna)
	
	
	83 Balore-karteraren emaitzak (saldo hartzekoduna)
	
	

	84 Itxitako aurrekontuetako eskubide eta betebeharren aldaketa
	350.213
	229.925
	84 Itxitako aurrekontuetako eskubide eta betebeharren aldaketa
	
	

	89 Etekin garbia, guztira (saldo hartzekoduna)
	1.331.455
	76.908
	89.  Galera garbia, guztira (saldo zorduna)
	
	

	GUZTIRA
	1.681.668
	310.721
	GUZTIRA
	1.681.668
	310.721


VI. Iruzkinak, ondorioak eta aholkuak

Ondoren, kudeaketa-arlo garrantzitsuenetako bakoitzerako, gure iritzian Udalak, bere antolamendu-sistemak, prozedurak, kontabilitatea eta barne-kontrola hobetzeko, bere gain hartu behar dituen ondorio eta aholku nagusiak azaltzen ditugu.

VI.1. Langileak

1. kapituluan –“Langile-gastuak”– 3,61 milioiko betebehar aitortu bateratuak erregistratu dira; alegia, 2010ean sortutako gastu guztien ehuneko 39 eta gastu arrunten ehuneko 58. Kapitulu honetako betetze-maila ehuneko 100ekoa izan da, eta 2009rekin alderatuta ia ehuneko 1 murriztu da. 

2010erako Udaleko plantilla organikoa 2010eko apirilean onartu zen azkenean. 118 plaza ditu; horien artean, 53 lanpostu huts daude, hau da, ehuneko 45.

2010eko abenduaren 31n, Udalean 111 pertsonak egiten dute lan guztira. Hona xehetasunak:

	Langileak
	Kopurua

	Udalbatzarkideak
	2

	Funtzionarioak
	36

	Lan-kontratudun finkoak
	10

	Kontratu administratiboa dutenak
	14

	Aldi baterako lan-kontratudunak
	49

	Guztira
	111


2009ko emaitzekin alderatuz, ez da inolako gehikuntzarik ikusten langileen kopuru osoan.

Langile-gastuen lagin bat aztertuta ikusi denez, oro har, behar bezala betetzen da indarrean dagoen araudia, behar bezala kontabilizatuta daude, ordaindutako lansariak betetako lanposturako ezarritakoak dira, eta egindako atxikipenak zuzenak dira. Hala ere, aldi baterako kontratazioetan, ez dago beti ondo jasota lanpostuak esleitzeko zehazki zerrenden ordenaren arabera egin direnik. 

Azkenik, Udalak ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitaterako moldatzen duena, betetzen duela egiaztatu dugu. Begiz jotako murrizketa 50.000 eurokoa da. 2009ko diruzaintza-gerakina positiboa denez, funts hauen aplikazioa, aipatu den araudiaren arabera, Udalaren zorpetze-ahalmena aldez aurretik amortizatzera bideratu beharko litzateke, eta hala aurreikusten da 2011ko aurrekontuan. 

Gure aholkuak:

· Indarrean dagoen araudiaren barruan, aurrekontuz zuzkituta dauden lanpostu huts guztiak lan-eskaintza publikoan sartzea.

· Langileak kontratatzeko espedienteetan, lanpostuak esleitzeko, deialdietako zerrendak jarraitzen direla dokumentatzea, kontratazio-eskaintza eta, hala badagokio, eskaintzari uko egin izana ere justifikatuz.

· Ekainaren 11ko 12/2010 Foru Legearen babesean egindako langileen ordainsarien murrizketatik  lorturiko funtsak Legean aurreikusitako helburuei aplikatzea behin betiko. 

VI.2. Ondasun arruntetan eta zerbitzuetan egindako gastuak

Gastu arrunten eta zerbitzuen gastuak 1,9 milioikoak izan dira 2010ean, eta haien ehuneko 97 bete da.

Aitorturiko betebehar horiek ekitaldiko gastu guztien ehuneko 21 hartzen dute, eta eragiketa arrunten gastuen ehuneko 31. Ia ez da aldaketarik izan; 2009ri dagokionez ehuneko 0,62 murriztu da. Honela:

	 
	2010
	2009
	Aldea, ehunekotan 10/09

	Errentamenduak
	49.588
	34.051
	46

	Konponketak, mantentze-lana eta kontserbazioa
	411.835
	478.340
	-14

	Materiala, hornikuntzak eta beste
	1.452.013
	1.386.789
	5

	Zerbitzuaren ondoriozko kalte-ordainak
	23.019
	25.409
	-9

	Guztira
	1.936.455
	1.924.589
	% 0,62


Zerbitzuak kontratatzeko hurrengo espedientea aztertu dugu (zenbatekoak BEZik gabe):
	Deskribapena
	Kontratu-mota
	Prozedura
	Eskaintzak egin dituztenak
	Lizitazioaren zenbatekoa 
	Esleipenaren zenbatekoa 
	Betetako azken zenbatekoa edo 2010era artekoa 

	Udal-eskoletako jantokiak
	Hornikuntza
	Irekia, Europar Batasunean publizitaterik egin gabea 
	3
	72.000
	65.484
	16.533


Espediente honi eta kapitulu honetan erregistratutako gastuen lagin bati buruz eginiko azterketaren ondorioz, gastu horiek behar diren fakturekin justifikatuta daudela, egoki kontabilizatu direla eta aplikatzekoa den araudia arrazoiz errespetatu dela egiaztatu da.

VI.3. Inbertsioak

Inbertsioengatiko aitorturiko betebehar bateratuek 2,8 milioi euro egiten dute, betetze-maila ehuneko 46koa izan da, eta 2010eko gastu osoaren ehuneko 31 egiten dute. 2009ko ekitaldiarekin alderatuz, ehuneko 59 murriztu dira. Murrizketa honen arrazoia Udaleko eta Kultur Etxeko eraikin berriaren eraikuntza bukatu izana izan da, funtsean.

Kapitulu honetako gastuen lagin bat eta 2010ean egindako ondoko kontratazio-espediente hauek aztertu dira (zenbatekoak BEZik gabe):

	
	Kontratu-mota
	Prozedura
	Eskaintzak egin dituztenen kopurua 
	Lizitazioaren zenbatekoa 
	Esleipenaren zenbatekoa 
	Betetako azken zenbatekoa edo 2010era artekoa

	Bidegorria, bigarren fasea
	Obra
	Europar Batasunean publizitaterik egin gabeko prozedura negoziatua
	5
	137.931
	137.880
	145.501

	San Esteban plaza berritzea
	Obra
	Europar Batasunean publizitaterik egin gabeko prozedura negoziatua 
	6
	87.362
	63.925
	69.955

	Bidegorria, lehenengo fasea
	Obra
	Europar Batasunean publizitaterik egin gabeko prozedura negoziatua
	5
	164.698
	131.578
	157.889

	Mendialdea eskolaren hobekuntza
	Obra
	Europar Batasunean publizitaterik egin gabeko prozedura negoziatua
	4
	103.448
	101.676
	101.854


Egin dugun azterketa horretan oinarriturik kontratuei buruzko legedia ongi bete dela bai kontratazio-espedienteak izapidetzean, bai haiek esleitzean eta betetzean ere, legearen alderdirik aipagarrienetan, eta kontabilizaturiko gastuak arrazoizkoak direla egiaztatu da.

Hala ere, atxikitako Memorian adierazten den bezala, agerian jarri nahi dugu, oro har, ekipamenduetan egindako inbertsioek ez dutela etorkizunean, ekipamendu horiek abian jarritakoan, erakundearen gastuetan izango duten eragina aztertzen duten azterketa ekonomikorik. 

Udalaren eta Kultur Etxearen eraikin berriaren eraikuntzari dagokionez, 2010eko apirilean onartu zen eraikuntzaren azken kitapena, 5,96 milioiko azken kostuarekin, kontzeptu guztiak gehituz; kostu horren obren hasierako esleipeneko kopuruarekin alderatuz ehuneko 32 inguruko gorakada esan nahi zuen. Hona hemen xehetasunak ekitaldika:

	Ekitaldia
	Egindako obra

	2007
	897.095

	2008
	2.101.005

	2009
	2.734.777

	2010
	231.647

	Guztira
	5.964.524


Udalak ziurtagirien ordainketen berandutzeagatiko interesengatik ordaindu zituen 58.319 euroak kopuru horretan sartzen dira. Era berean, diru-sarreren 3. kapituluan, obrak egitean atzerapenak izan zirelako obra honen esleipendunari ezarritako zehapenaren 546.000 euro (182 eguneko justifikatu gabeko atzerapena, 3000 euro eguneko) sartzen dira; enpresak errekurtsoa aurkeztu du zigor honen aurka.

Gure aholkuak:

· Ekipamendutan egiten den inbertsio orok. behin abian jarritakoan, langile- eta mantentze-gastuetan eta ordaintzeko behar diren finantza-iturrietan izango duen eragina balioesten duen bideragarritasun-plan bat izan behar du.

VI.4 Diru-sarrerak

2010eko ekitaldian aitortutako eskubide bateratuek 8,95 milioi egiten dute guztira, eta betetze-maila ehuneko 71 izan da. 

Ehuneko 80 eragiketa arruntetatik heldu da, eta gainerako ehuneko 20, kapital-eragiketetatik.

2009ko ekitaldiarekin alderatuta, aitorturiko eskubideak ehuneko 8 jaitsi dira. Hona balorazioa, kapituluz kapitulu:

	Diru-sarreren kapituluak
	Aitorturiko eskubide garbiak, 2010
	Aitorturiko eskubide garbiak, 2009
	Aldea, ehunekotan 10/09

	1 Zuzeneko zergak
	1.791.732
	1.769.062
	1

	2 Zeharkako zergak
	419.327
	1.262.131
	-67

	3 Tasak, prezio publikoak eta beste diru-sarrera batzuk
	1.592.549
	1.218.027
	31

	4 Transferentzia arruntak
	3.132.563
	3.100.666
	1

	5. Ondare bidezko diru-sarrerak
	223.300
	407.247
	-45

	Diru-sarrera arruntak (1etik 5 era)
	7.159.471
	7.757.133
	-% 8

	6 Inbertsio errealen besterentzea
	209.127
	-
	-

	7 Kapital-transferentziak
	1.585.317
	1.926.590
	-18

	Kapitaleko diru-sarrerak (6tik 7ra)
	1.794.444
	1.926.590
	-% 7

	Diru-sarrerak, guztira
	8.953.915
	9.683.723
	-% 8


Beherakada nabarmena ikusten da zeharkako zergetan (EIOZ), ondare bidezko diru-sarreretan (banku-interes gutxiago jaso da) eta kapital-transferentzietan. Gorakadei dagokienez, tasak, prezio publikoak eta bestelako diru-sarrerak (gehienbat udal-eraikin berriaren adjudikazio-hartzaileari ezarritako zehapena ere hemen sartu delako) nabarmentzen ditugu.

Ondorengo koadro honetan udal-zergen bilakaera erakusten da:

	Kontzeptua
	2010
	2009
	Aldea ehunekotan

	
	
	
	2010/2009

	Lurralde-kontribuzioa
	1.064.125
	1.051.257
	1

	Ibilgailuak
	430.766
	428.119
	1

	Lurren balioaren igoera 
	140.359
	122.215
	15

	Jarduera ekonomikoen gaineko zerga
	156.481
	167.472
	-7

	EIOZ
	419.326
	1.262.131
	-67

	Zergak, guztira
	2.211.058
	3.031.193
	-% 27


Lurren balio-igoerari dagokionean salbu, eraikuntza-sektorearen eta jarduera ekonomikoaren alorretako zergek askoz diru-bilketa txikiagoa izan dute.

Udalak aplikatutako tasak Toki Ogasunei buruzko 2/95 Foru Legeak ezartzen duen tasa-bitarteko ertain-altuen artean kokatzen dira, hurrengo koadroan ikus daitekeen bezala:

	Tributu-figura
	Udala
	2/95 Foru Legea

	Hirilur-kontribuzioa                                          
	0,203
	0,10 - 0,50

	Jarduera Ekonomikoen gaineko Zerga
	1,4
	1 - 1,4

	Lurren balioaren igoera
	
	

	          Gaurkotzearen koefizientea
	3,1etik 3,3ra
	2tik 3,8ra

	          Karga-tasa
	8
	8 - 20

	Eraikuntza, instalazioa eta obrak
	5
	2 - 5


Udalak ez ditu tasak eta tarifak aldatu 2010eko ekitaldirako. 

Diru-sarreren aurrekontuko kontusailen lagin bati buruzko azterketa egin ondoren, oro har egoki izapidetu eta kontabilizatu direla egiaztatu dugu.

VI.5. Hirigintza

Udalaren hirigintza-unitatea, zerbitzu orokorren barruan, honako kide hauek osatzen dute:

· Arkitekto bat

· Arkitekto tekniko bat

· Ofizial administrari bat

Horrez gainera, 2010eko ekitaldian, Udalak 4.056 euroko betebehar batzuk aitortu ditu, kanpoko hirigintza-aholkularitzagatik.

1991ko maiatzaren 8an onetsitako Arau Subsidiarioak dira Berriozarko planeamendu-tresna. 20 urte geroago, ia erabat beteta daude arau horietan aurreikusitako hirigintza-helburuak.

Lurraldearen Antolamenduari eta Hirigintzari buruzko abenduaren 20ko 35/2002 Foru Legeak hiru urteko epea ezarri zuen –2006ko apirilera bitartekoa– indarrean zeuden planeamenduak homologatzeko eta egokitzeko. Foru lege horretako estipulazioak betetzeko, 2005eko uztailean Udal Plan Orokorra idazteko laguntza teknikoko lanak esleitu zituen Udalak.

Lurraren Erabilerarako Estrategia eta Eredua (LEEE) –Udal Plan Orokorraren lehen dokumentu gisa idatzia– 2006ko otsailean onetsi zen. 2010eko ekitaldian oraindik burutu gabe daude Udal Plan Orokor berria idazteko lanak.

Udalak badu Lurzoruaren Udal Ondarearen inbentario eta erregistro espezifiko bat, Lurraldearen Antolamendu eta Hirigintzari buruzko Foru Legeak agindu bezala, eta badu hirigintza-hitzarmenen erregistro bat ere.

Gure aholkuak:

· Udalerriko hirigintza-planeamendu berriaren onespen-prozesua burutzea. 

José Ignacio Cabeza del Salvador kontu-ikuskatzailea arduratu da lan honetaz, eta hark proposatuta eman da txosten hau, indarrean dagoen araudiak aurreikusitako izapideak bete ondoren.
Iruñean, 2012ko urtarrilaren 12an.

Lehendakaria: Helio Robleda Cabezas

� Toki entitateek herritarrei ematen dizkieten zerbitzu nagusien kostuak kalkulatzeko Toki Administrazioko Departamentuak garaturiko aplikazio informatikotik eskuratutako datuen arabera.

